
Puäʒʒtääl pueʹttiääiʹjtuâjj-joouk loppraportt: 

KAʹNNTEEI, ǨEÂLLʼJEEI 
DA KULTTUURSÂNJI MIÂRKTEEI   

PUÄƷƷTÄÄL ÅRRA
Eʹtǩǩõs viistsõõʹji da kuäivaspaaiʹǩi håidd- 
da ââʹnnemplaanin di siâzztõõzz jeeʹres puäʒʒtääl 
ooudâsviikkâmtaarbin



TUÂJJ-JOOUK TUÂǤǤAŽ 
Šuurmõs soovšum puäʒʒlååǥǥ -tuâjj-joukk (MMM039:00/2018) eʹtǩǩii puäʒʒlååǥǥai lââʹsståimman 
raajjâmnalla õõlǥteei paalǥâskååʹdd mieʹldd viistsõõʹji da kuäivaspaaiʹǩi håidd- da ââʹnnemplaan. Täin lij 
miârktõs viikkâd ooudâs puäʒʒlååǥǥai meâldlaž viistsõõʹji da kuäivaspaaiʹǩi ǩeâllʼjeei âânnmõõžž. 

Mädd- da meäʹcctäälministeria (MMM) šiõttii 1.11.2021 puäʒʒtääl pueʹttiääiʹjtuâjj-joouk, koon tuâjjan õõlǥi 
valmštõõllâd tåimmam-mall täid viistsââʹj da kuäivaspaaiʹǩi håidd- da ââʹnnemplaanid. Tuâjj-joouk tuâjjan 
leäi ärvvtõõllâd še halltõsprograamm täävtõõzzi meâldlaž jeeʹres puäʒʒtääl ooudâsviikkâmtaarbid, koin 
”oouʹdeet puäʒʒtääl ouddnummuž kaʹnnteeʹjen, ǩeâllʼjeeʹjen ja kulttuursânji miârkteei jieʹllemvueʹǩǩen”. 
Tuâjj-joukk uuʹdi vueiʹtlvažvuõđ noorrâd jieʹllemvueʹjj da tõn čõõnâsjooukid tuʹmmjed puäʒʒtääl tuõivvum 
pueʹttiaaiʹjid, da tååimaid tõi årra.

Puäʒʒtääl juʹn valmmša väʹǯǯlõs toiʹmmjempirrõõzzâst leät vuõinnum ođđ vaiggâdvuõđid tuâjj-
joouk tåimmpoddân. Ruõššjânnam kõrmmlummuš Ukrainaaʹje lij jåʹttʼtam hõõʹddi kalšmõõvvmõõžž, 
koon vaaiktõõzz tåbddje puäʒʒtäälast ouddâl puki puälddemaaunsi, rehui da tåʹlmmeemaunnsi 
kuuli pääiʹǩ. Ânnʼjõž geopoliittlaž vueʹǩǩ, COVID-pandemia, da äimmõsmuttâz lâssnummuš 
väʹlddveʹrddsaǥstõõllmõʹšše liâ õõutsââʹjest põhttam puk Lääʹdd jieʹllemvueʹjjid ođđnallšem 
pannsnäätnasvuõđ äigga. Seämma vuâra huâllainsmâttmõõžž da raajjstaanvuõđ taarb käʹǧǧe 
alggpuuʹtʼtõõzz, še puäʒʒjieʹllemvueʹjj, miârktõõzz täʹst ođđ vueʹjjest. 

TUÂJJ-JOOUK VISIO LIJ, što vaʹǯǯtõõzzin huõlǩani Lääʹddjânnam puäʒʒhåidd lij še juätkast 
kaʹnnteei, ǩeâllʼjeei da kulttuurlânji miârkteei jieʹllemvueʹǩǩ veeʹzz puäʒʒhåiddamvuuʹdest. 
Puârastpiʹrǧǧeei puäʒʒjieʹllemvueʹjj čâđđmest liâ ǩeâllʼjeeinalla hoiddum da riʹjttjeei viistsââʹj 
da kuäivaspääiʹǩ di puõccui da puäʒʒhoiʹddjeeʹji pueʹrrvââjjam. 

Puäʒʒhåidd lij vääžnai da jieʹlli pieʹǩǩ sääʹm da tâʹvvlääʹdd kulttuur da âânn tuõʹllʼjeeʹl vuuʹdi 
kulttuursaž jiijjâsnallšemvuõđid. Jieʹllemvueʹjjest liâ mieʹldd puk puõlvvõõǥǥ da jeeʹres 
sooǥǥbeäʹl. Suäʹrǧǧ ǩeäss mieʹldd nuõrid da seʹrddai puõlvvõõǥǥâst nobba. Sääʹm-maall 
puäʒʒhåidd tuõʹllai pukid koumm jeeʹres Lääʹddjânnmest mainstem sääʹmǩiõl, da lij veâl 
miârkteei pieʹǩǩ jieʹlli sääʹmkulttuur. 

Jieʹllemvueʹjj tällõõzzlaž vueʹǩǩ lij pueʹrr da tõt lij ǩeâllʼjeei vuâđast. Puõccu, puõccuvueʹǯǯ 
da jeeʹres puäʒʒouddsid, tõid uuʹdet äärv. Paalǥâskååʹdd da Jieʹllemvueʹǩǩneeʹǩǩ pâʹstte 
viikkâd ooudâs toiʹmmjummšes da investâʹstted puäʒʒhååidast taarbšem rajlmid, mašinaid 
da aparaattid. Jõnn žeevaivueʹjjin piʹrǧǧeet, jiâ-ǥa tõi šõõddeem skääđ poor jieʹllemvueʹjj 
kaʹnntemvuõđ. Jieʹllemvueʹǩǩ ouddan ääiʹjest di pâstt šiõttlõõvvâd da vaʹrrjõõttâd 
äimmõsmuttsa obbvääldlânji. Puäʒʒtääll tuejjad jiijjâz beäʹles Lääʹddjânnam illneutraalvuõtt-
täävtõõzz âsttjem diõtt. 

Puäʒʒhååid köskksââʹjest liâ riʹjttjeei, juõmâs da määŋghämmsaž viistsââʹj da kuäivaspääiʹǩ. 
Täʹlvvpââʹj lââʹsspeâmmʼmõš lij vueʹǩǩeš da nokk tâʹl, ǥu tõn taarbšet. Jeeʹres mäddââʹnnem-
maalli šõddeem tiâdd lij mååžna da puäʒʒhååid kõõsk jeeʹres mäddõõʹnnʼjid liâ pueʹr. 
Paalǥâskååʹdd tuejjee õhttsažtuâj jeeʹres toiʹmmjeeʹjivuiʹm viistsââʹj da kuäivaspaaiʹǩi 
sââʹj pueʹreem diõtt. Puäʒʒhåidd lij aktiivlaž tåimmai luâđ määŋghämmsažvuõđ kâʹddjen 
puäʒʒhåiddamvuuʹdest.

TUÂJJ-JOUKK NORRÕS DA TUÂJJ 
Tuâjj-joouk toiʹmmjempââʹjj leäi 1.11.2021–28.2.2023. Tuâjj-joouk saaǥǥjååʹđteeʹjen tååimai Tapani Sirviö 
(MMM) da väärrsaaǥǥjååʹđteeʹjen Hannu Linjakumpu (Lappi JJP-kõõskõs). Tuâjj-joouk vuäzzla leʹjje 
Katja Holmala (LUKE), Mika Kavakka, Anne Ollila da Tiina Sanila-Aikio (Paalǥâskooʹddi õhttõs), Markku 
Karjalainen (MTK Tâʹvv-Lääʹddjânnam), Riku Lumiaro (Lääʹdd luâđsuõʹjjeemlett:), Asko Länsman 
(Sääʹmteʹǧǧ), Samuli Myllymäki (Meäʹcchalltõs), Sirpa Rasmus (Lappi universiteʹtt) da Risto M. Ruuska 
(Lappi vuʹvddvaaldâšmkoontâr).

Tuâjj-joouk piisren leʹjje Päivi Kainulainen (Lappi JJP-kõõskõs) da Marja Anttonen (Paalǥâskooʹddi 
õhttõs). Sirpa Rasmus (Lappi universiteʹtt) leäi raportâʹsttempiisren. Vooudlaž äʹšštobddjen kuʹlleš 
puäʒʒhåiddamvuuʹd jeeʹres beäʹlid eeʹttkõõʹsti puäʒʒeeʹžžeeid (Ari-Heikki Aikio, Hannu Ranta, Matti Riipi 
da Mika Käsmä). Täällanalyysid valmštõõli tuʹtǩǩeei Jukka Tauriainen Luâttreeʹǧǧesvuõttkõõskõõzzâst. 
Tuâjj-joukk kuuli lââʹssen jeeʹres suõʹrji äʹšštobddjid. 

Tuâjj-joukk noorõõđi 13 vuâra. Tuâjj ääiʹj mieʹldd COVID-19 -pandemia äigga, da täʹst ǩiâveeʹl jååʹttem- 
da noorõõttâmrääʹjtõõzz vaaikte tuõjju – šuurmõs mieʹrr såbbrin jäʹrjsteš ougglõs- leʹbe hybridsåbbren. 
Tåimmʼmõõžžâst leʹjje vueʹlltuâjj-joouk, kook noorõʹtte jiijjâs äiʹǧǧtaaul mieʹldd, tueʹjjee tiõttum 
äʹššobbvuõđid, da puʹhtte eʹtǩǩõõzzeez tuâjj-joouk õhttsaž såbbrid. Tuâjj-joouk vuäzzlai eettkâsttam 
vueʹssbeäʹl vuässõʹtte aktiivlânji tuõjju jeäʹrbi mieʹldd määŋg saǥstõõllâmpõʹmmai pääiʹǩ.

Tät loppraportt âânn seʹst tuâjj-joouk eʹtǩǩõõzz paalǥâskooʹddi mieʹldd viistsââʹj da kuäivaspaaiʹǩi håidd- 
da ââʹnnemplaani tåimmam-maallân. Lââʹssen tõt âânn seʹst tuâjj-joouk kõskksaž siâzztõõzzid jeeʹres 
ooudâsviikkâmtaarbin. Eʹtǩǩõõzz da siâzztõõzz oouʹdee juâkksaž beäʹlnes kuuitâǥ õõut ǩeâllʼjemvuõđ 
pieʹǩǩraajjʼjin: ekolooglaž, tällõõzzlaž, sosiaalʼlaž leʹbe kulttuurlaž ǩeâllʼjemvuõđ. Jieʹllemvueʹjj 
ǩeâllʼjemvuõtt miârkat, što nuʹt ânnʼjõž ǥu puõʹtti puõlvvõõǥǥin liâ pueʹrjieʹllemvueʹjj vueʹǩǩâttmõõžž 
vueiʹtlvažvuõđ, da što jieʹllemvuâkka õhttneei tuʹmmstõktuâjast da tåimmʼmõõžžâst vääʹldet pirrõs, 
ooumaž da tääll tääʹssverddsânji lokku. Ǩeâllʼjeei ouddnummuž beäʹlnn lij vääžnai raaveed jieʹllemvueʹjj 
jijjâs innovaatio- da muuttâsvaaldâšmoodd. Tät juurdčemnääʹll lij palddlõs muuttâsǩeâllʼjemvuõđ 
tuärjjummša. Tõn taarbšet ouddâl puki ååʹn, ǥu luâttvuâđla jieʹllemvueʹjj liâ määŋgai ođđ vaʹǯǯtõõzzi 
ooudâst. 

Tuâjj-joouk kõskksaž puäđõõzz 
õhttne täid kääuʹc täävtõʹsse: 

1. Håidd- da ââʹnnemplaan oouʹdee puäʒʒviistsõõʹji da kuäivaspaaiʹǩi ǩeâllʼjeei 
âânnmõõžž

2. Puäʒʒtääl saǥstõõllâmviõkk markknin lâssan
3. Ođđ tuâjjneävv pueʹree puäʒʒpeʹllstummši ooudbeäʹlnn cõggmõõžž da vaʹrrjõõttmõõžž
4. Puäʒʒhååid tuärjjõsriâžldõõǥǥ pååđtummuž puuʹtʼtem-meäʹr vaajtõõllmõõžžâst 

čiõlǥtet 
5. Puäʒʒhååid kulttuursaž miârktõs raavasm
6. Õhttsaž räʹtǩǩummšid kaaunât puõccui jieʹllemsââʹj tuõrvvmõššân 
7. da puäʒʒhåiddamvuuʹd vaarvuâlaž luâttmaalli da šlaaji seeiltummšen
8. Puäʒʒviistsââʹj da kuäivaspääiʹǩ da puäʒʒhååid tåimmamvuuʹd vääʹldet lokku pueʹrben 

mäddâânnmõõžžâst da tõn plaanummšest.
9. Plaanlaž mottjeei äimmõʹsse šiõttlõõvvmõš lij tääʹrǩes pieʹǩǩ puäʒʒhååid pueʹttiääiʹj

Tuâjj-joouk ǩiõttʼtõõllâm tuâǥǥaunnsid jeät referââʹst lopprapoortâst. Äʹšštobddji kuullmõõžž, čiõlǥtõõzz, 
saǥstõõllâmpõʹmmai da jeeʹres tuâjj-joouk materiaal liâ lookkâmnalla haʹŋkkõs-seeidain:  
https://mmm.fi/hanke2?tunnus=MMM040:00/2021. 

1. TUÂJJ-JOOUK EʹTǨǨÕS VIISTSÕÕʹJI DA 
KUÄIVASPAAIʹǨI HÅIDD- DA ÂÂʹNNEMPLAANIN. 

Tuâjj-joukk eʹtǩǩad paalǥâskooʹddi mieʹldd puõccui viistsââʹjj da kuäivaspaaiʹǩi håidd- da 
ââʹnnemplaani âânnmavälddmõõžž da juʹn jåttjam pilotâsttmõõžž juätkkmõõžž.

Tuâjj-joukk lij hämmsa piijjâm Šuurmõs soovšum puäʒʒlååǥǥaid - tuâjj-joouk 
(MMM039:00/2018) rapoort vuâđald viistsõõʹji da kuäivaspaaiʹǩi håidd- da ââʹnnemplaani 
siiskõshämmaz, tååimai kovvõõzz da indikaattor di raajjâm proseʹsskovvõõzz. Tuâjj-joukk 
lij põhttam ouʹdde vuâmmšõõzzid vueiʹtlvaž lääʹjjšiõtteemtuõjju õhttneeʹl. Tuâjj-joukk 
âânn vääžnʼjen, što eeʹjjest 2023 tuejjeem pilotâsttmõõžži vuâmmšõõzz da toobdâlm 
vääʹldet lokku juätkktuâjast. 

Viistsõõʹji da kuäivaspaaiʹǩi håidd- da ââʹnnemplaani täävtõssân lij oouʹdeed puäʒʒviistsõõʹji da 
kuäivaspaaiʹǩi ǩeâllʼjeei âânnmõõžž di optimâʹstted puäʒʒvesttummuž luâđ määŋghämmsažvuõđ 
oouʹdeei da tuõrvvi naaʹlin. Täävtõssân lij âʹte jieʹllempirrõõzzi pueʹrab sââʹjj, da jieʹllemvueʹjj 
puäʒʒpäiʹǩǩväärai ainsmâttmõš še pueʹttiääiʹjest. Seämma vuâra täävtõssân lij uuʹcceed 
puäʒʒvesttummuž da jeeʹres mäddâânnmõõžž kõskksaž risttreeidaid. 

Tuâjj-joukk eʹtǩǩad meâlddõõzz meâldlaž paalǥâskooʹddi mieʹldd viistsõõʹji da kuäivaspaaiʹǩi da 
ââʹnnemplaani tåimmam-maall. Meâlddõʹsse liâ norrum håidd- da ââʹnnemplaani vuâđđ. Haʹŋǩǩõs-
seeidain käunnʼje lââʹzz materiaal tåimmam-maʹlle õhttneeʹl.

Tåimmam-maall teʹsttjet eeʹjj 2023 poodd tueʹjjeem pilotâsttmõõžž veäkka kooumâst 
puäʒʒhåiddamvuuʹd jeeʹres paaiʹǩin sâjjdõʹtti pilottpaalǥâskååʹddest. Paalǥâskooʹddi õhttõõzzâst 
jåʹttʼtai haʹŋǩǩõs pilotâsttmõõžž tuärjjeed. Paalǥâskooʹddi õhttõõzz da pilottpaalǥâskooʹddi lââʹssen 
vasttõsvueʹssbeäʹl da kõskksaž toiʹmmjeei ååʹn liâ Lappi JJP ja Lappi AVI. Pilotâsttmõõžž pääiʹǩ nårrje 
toobdâlm da taarbšeei teâđ tiuʹddepiijjmõõžž õõlǥtummuž lääʹjjšiõtteem- dj. jäʹrjstummšin. 

Håidd- da ââʹnnemplaan õõlǥte tuõđeʹld možt muttsid puäʒʒhåiddläkka da puäʒʒhåiddasetõʹsse, 
mieʹldd looǥǥeeʹl õõlǥtõõzzi jääʹǩǩteǩani kuâđđmõõžžâst šõddi sanktioi vuâmmšõõzz. Håidd- da 
ââʹnnemplaani vaikktemvuõđ da ânnʼjõõvvâmvuõđ ärvvtõõlât ouddâl õõlǥteei lääʹjjšiõttummuž. MMM 
tåimmam- ja täällplaan lij viõǥǥâst pââʹj 2023–2026. Täi iiʹjjin tuejjeet taarbšeei lääʹjjšiõtteemtuâj da 
viiǥǥât ooudâs tåimmam-maall tiuʹddepiijjmõõžž veeʹzz puäʒʒhåiddamvuuʹdest. Eeʹjjest 2025 ärvvtõõlât 
õõlǥtem lääʹjjšiõttummuž taarbid di lääʹjjšiõtteem-muttsin šõddâm resuursi taarbid (Paalǥâskooʹddi 
õhttõʹsse, di paalǥâskooʹddid HKS-tååimai resursstaarbi pääiʹǩ). Ooudâsviikkâmpââʹjest kõskksaž 
tåimmjeeʹjen liâ MMM, Paalǥâskooʹddi õhttõs da paalǥâskååʹdd. Lij vääžnai jieʹlled saǥstõõllmõõžž še 
čõõnâsjooukivuiʹm, mâʹte Sääʹmteʹǧǧ, Meäʹcchalltõs, MTK da mäddvuäʹmsteei. 

Tuâjj-joouk jeeʹres siâzztõõzz 

Håidd- da ââʹnnemplaani lââʹssen pueʹttiääiʹjtuâjj-jooukâst smiõʹtteš jeeʹres ooudâsviikkâmtaarbid, 
kooi pääiʹǩ tuärjjeet puäʒʒtääl ouddnummuž kaʹnnteeʹjen, ǩeâllʼjeeʹjen da kulttuursânji miârkteei 
jieʹllemvueʹǩǩen. Vuâlla liâ norrum kõskksaž obbvuõđ, koin tuâjj-joukk oudd siâzztõõzzid. Täk jiâ leäkku 
vääžnaivuõttjiârǥâst.

2. PUÄƷƷTALLU JEÄNAB SAǤSTÕÕLLÂMVIÕǤǤ

Tuâjj-joukk siâzztââll ouddčiõlǥtõõzz suåppâmpuuʹtʼtõõzz/puuʹtʼteeiorganisaatio 
ooudâsviikkmõššân saǥstõõllâmviõǥǥ pueʹrummšen. Puuʹtʼteeiorganisaatio lij puuʹtʼteeʹji 
õʹhtteõhttmõš, koon jurddjen lij raaveed jieʹllemvueʹǩǩniiʹǩǩi saǥstõõllâmsââʹj markknin 
da pueʹreed puuʹtʼtõõzz plaaneemnallšemvuõđ da viõkkšõsvuõđ.

Jieʹllemvueʹjj kaʹnntemvuõʹtte õhttneeʹl saǥstõʹlleš jieʹllemvueʹjj saǥstõõllâmviõǥǥ pueʹrummšest 
markknin. Saǥstõʹlleš vueiʹtlvažvuõđâst raavâs puuʹtʼteeiorganisaatio šõõddtummšen da 
suåppâmpuuʹtʼtõõzz ooudâsviikkmõššân. Tät õõlǥteʹči jeäʹrbi mieʹldd puõlâškapasiteeʹtt da 
kõskknaž õhttsažtuâj ooudâsviikkmõõžž. Tuâjj-joukk siâzztââll, što jieʹllemvueʹjj seʹst täʹrǩstõõlât 
suåppâmpuuʹtʼtõõzz / puuʹtʼteeiorganisaatio ooudâsviikkmõõžž da verddõõlât maall ouddõõzzid da 
hääitaid. Saǥstõõllâmviõǥǥ ooudâsviikkmõš kuâskk nuʹt kaaupšummšid ǥu še haʹŋǩǩummšid.

Tuâjj-joouk tuâj vuâđald Paalǥâskooʹddi õhttõõzz lij vueiʹtlvaž ärvvtõõllâd ouddčiõlǥtemtuâj jåʹttʼtummuž 
puäʒʒtääl puuʹtʼteeiorganisaatiost da ärvvtõõllâd suåppâmpuuʹtʼtõõzz serddjummuž vueiʹtlvažvuõđid. 
Ouddčiõlǥtõõzzâst tåimmai ouddmiârkkân vuäitčeš ââʹnned jm. mueʹrj- da mieʹlǩǩpuuʹtʼtõõzz 
suåppâmpuuʹtʼtõõzzâst vuõǯǯum tobdlmid.

3. OĐĐ TUEJJNEÄVVAID VAIGGÂD ŠÕŊŊ- DA 
LUÂĐÅÅRRMÕÕŽŽID VAʹRRJÕÕTTMÕʹŠŠE DI 
PUÄƷƷMÕÕNTÕÕZZI OOUDBEÄʹLNN CÕGGMÕʹŠŠE
Puäʒʒskääđđlääʹǩǩ da -asetõs (Lääʹǩǩ puäʒʒtallu šõddâm skääđai koʹrvvummšest 987/2011 da asetõs 
656/2016) vueiʹtlvâʹstte riikk mäʹhssem häittkoʹrvvõõzzid nääʹlteʹmes šõŋŋ- da luâttåårrmõõžži leʹbe 
čoʹrstemnallšem da vaiddsa leävvnam puõccuid pâššnam jieʹllikõõv diõtt. Tõk räjja lääʹjjšiõtlvaž 
tuõrvvsäimmaz kå. puäʒʒjeällmõõžžin šõddâm puäʒʒpråppummši poodd. Riikk mähssmi 
pråppeemkoʹrvvõõzzi veäkka tuõrvât puäʒʒtäällpõrggji juäʹtǩǩem vueiʹtlvažvuõđid. Lääʹjjšiõttummuž 
meâldlaž koʹrvvõõzzid leät mähssam tälvva 2019-2020 šõddâm skääđain. Čiõlǥtemtuâj leät tuejjuum 
tääʹlv 2021-2022 beäʹlnn. Tuâjj-joukk lij identifiâsttam lääʹjjšiõttummuž ooudâsviikkâmtaarbid da 
tõn lokku välddmõõžž tåimma ooudâsviikkâmtuâj vuâđđan. Täk vuâmmšõõzz käunnʼje tuâjj-joouk 
haʹŋǩǩõs-seeidain. 

Lääʹjjšiõttummuž ooudâsviikkâmtuâj lââʹssen lij tarbb ooudâs viikkâd jieʹllemvueʹjj jiijjâs tuâjjneävvaid 
ooudbeäʹlnn cõggâd puäʒʒmõõntõõzzid vaajtõõlli puäʒʒjällmõõžžin, di vaʹrrjõõttâd nääʹlteʹmes 
šõŋŋ- da luâttåårrmõõžžid di jieʹllikõõvid. Tät miârkteʹči jieʹllemvueʹjj jiijjâs tååimai vaajtõsmääinai 
ärvvtõõllmõõžž, ouddmiârkkân paalǥâskååʹdd meâldlaž tällõõzzlaž vaʹrrjõõttmõõžž. Ǥu lääʹjjšiõttummuž 
da jieʹllemvueʹjj jiijjâs tuâjjneävvaid viiǥǥât ooudâs, lij šiõǥǥ väʹldded määttaid Taarrâst da Ruõccâst 
âânnmõõžžâst åårrai vaʹrrjõõttâm- da spraavdõõttâmkuånsti ǩiõččlâsttmõõžžin.

Lij vääžnai, što puäʒʒhoiʹddjeeʹjin da puäʒʒtääl vaaldšmest lij ââʹnnemnalla riʹjttjeei da ääiʹjtäässʼsaž 
teâttvuâđđ puäʒʒhoiddu kriittlaž šõŋŋ- da luâttåårrmõõžžin di jieʹllikõõvin. Vuåppâm- da 
vuâmmšemriâžldõõǥǥid lij šiõǥǥ oouʹdeed õhttsažtuâjast jeeʹres tuʹtǩǩeemstroiʹttlivuiʹm. 
Puäʒʒhoiʹddjeeʹji jiijjâs aktiivlaž puäʒʒjeällmõõžži da jieʹllikõõvi vuåppmõš lij šiõǥǥ õhtteed 
tuʹtǩǩeemvuâmmšõõzzid. Tät ouddnemtuâjj lij tarbb še juurdeeʹl jieʹllemvueʹjj šiõttlõõvvmõõžž 
äimmõsmuttsa (ǩiõčč päiʹǩǩ 8).

Tuâjj-joukk âânn vääžnʼjen puõccu tiõrvâsvuõtthuâllriâžldõõǥǥ ooudâsviikkmõõžž. Tät tuärjjeʹči 
jieʹllemvueʹjj piʹrǧǧummuž mottjeei jeällmõõžžin da leʹčči vääžnai, še veärraaunâs-staanvuõđ 
ǩiõččâmvueʹjjest. Tuâjj-joukk vuâmmšâtt lââʹssen, što puõccui beäʹlnn ij veâl leäkku åårrmõõžžâst šlaajj 
meâldlaž pueʹrrvââjjamasetõs, čoʹrsteeʹl jeeʹres oummui håiddmi jieʹllʼjin. 

4. TUÄRJJÕSRIÂŽLDÕK 
PUUʹTʼTEM-MEÄʹRIN MEÄDDA    

Tuâjj-joukk eʹtǩǩad puäʒʒhååid tuärjjõsriâžldõõǥǥ pueʹrben ouddnemnalla. 
Kåʹddempuäʒʒ- da jieʹllempuäʒʒtuärjjõõzz sââʹjest tuärjjõs leʹčči pueʹttiääiʹjest valddum 
meädda puuʹtʼtem-meäʹri vaajtõõllmõõžžâst. Tuärjjõsriâžldõõǥǥ muuttâs õõlǥat 
čiõlǥtemtuâj da seʹrddemääiʹj. 

Luâttreeʹǧǧesvuõttkõõskõõzz analyys mieʹldd hâʹddtuärjjõõzzi (=kåʹddempuäʒʒtuärjjõs) da 
jieʹllempuäʒʒtuärjjõõzzi äuʹǩǩ ǩiččlââtt seʹrddjed veärraaunâs-sektoor kuällsest ooudårra jeeʹres 
toiʹmmjeeʹjid. Hâʹdd- da jieʹllempuäʒʒtuärjjõõzz sâjja leʹčči vuâđđtõllum mäʹhssed puäʒʒhååid ânnʼjõž 
tuärjjõs pueʹttiääiʹjest puuʹtʼtõõzzâst pääđai åårrjen tuärjjõssân, kååʹtt leʹčči nääiʹt puåđserdd puuʹtʼteeʹja. 
Tuärjjõsriâžldõõǥǥ ooudâsviikkmõõžž âlgg pueʹttiääiʹjest seʹlvvted tän vuâđald. Ânnʼjõž EU komissio 
tuʹmmstõk tâʹvv tuärjjõõzzâst (koon vuâlla jieʹllempuäʒʒtuärjjõs kooll) lij viõǥǥâst eeʹjj 2027 loʹppe. 
Eeʹjjest 2028 ääʹljeeʹl suåvldet komissio ođđ tuʹmmstõõǥǥ. Saǥstõõllmõš ođđ puuʹtʼtem-meäʹrin pååđ 
tuärjjõsriâžldõõǥǥâst âlgg mõõnnâd MMM jååʹđtummšin tõn ooudbeäʹlnn.    

5. PUÄƷƷHÅÅID KULTTUURLAŽ MIÂRKTÕÕZZ 
OOUDAB RAʹVVSUBÂN

Tuâjj-joukk eʹtǩǩad puäʒʒtääl da luâttjieʹllemvueʹjji raajâstuärjjõslääin vaikktemvuõđ di 
ođđ tuärjjõsmaalli toiʹmmjemvuõđ ärvvtõõllmõõžž tuʹtǩǩummuž mieʹldd. Tät šõõddči iiʹjjin 
2023–2024. Tuʹtǩǩummšin âlgg jeäʹrben väʹldded lokku säʹmmlai äʹrbbvuõđlaž puuʹtʼtem-
maallid jurddem tuärjjõs da räʹtǩǩummuž raʹvvsubân väʹlddvuõttân äʹrbbvuõđlaž 
puuʹtʼtem-maallid oođeemnallšem EU komissio tuʹmmstõʹǩǩe iiʹjjin 2025–2026.

Tuâjj-jooukâst saǥstõʹlleš jieʹllemvueʹjj kulttuurlaž miârktõõzzâst. Puäʒʒhåiddamkulttuur lij jieʹlli da 
jiijjâsnallšem pieʹǩǩ pääiklažõutstõõzzi kulttuurääʹrb veeʹzz puäʒʒhåiddamvuuʹdest.
Puäʒʒhååid jieʹllemvueʹǩǩtååim ooudâsviikkmõš õhttan ravvsânji säʹmmlai vuõiggâdvuõʹtte 
alggmeeran vueʹǩǩâʹtted ǩiõlâs da kulttuurâs. Tuâjj-joukk siâzztââll, što säʹmmlai äʹrbbvuõđlaž 
puäʒʒtäällriâžldõõǥǥid jueʹtǩet ooudâs da ravveet. 

Tuâjj-joukk siâzztââl iiʹjjid 2023 da 2024 tuʹtǩǩummuž da analyys tõʹst, mäʹhtt ânnʼjõž tuärjjneävv 
kääzzkâʹstte säʹmmlai äʹrbbvuõđlaž puuʹtʼtemriâžldõõǥǥi jieʹllemviõkksažvuõđ. Tuâjj-joukk 
âânn vuâđđtõllumnalla vuäǯǯeed ravvsab väʹlddvuõtt äʹrbbvuõđlaž puuʹtʼtemriâžldõõǥǥi 
ooudâsjuäʹtǩǩummša EU komissio tuʹmmstõʹǩǩe meersaž puäʒʒtäälltuärjjõõzzi beäʹlnn eeʹjjest 2026 
ääʹljeeʹl. Ânnʼjõž väʹlddvuõtt lij viõǥǥâst eeʹjj 2025 loʹppe.

Saǥstõõllmõõžžin tuõʹtteš lââʹssen ns. POLURA-lääʹjjšiõttummuž (Lääʹǩǩ puäʒʒtääl da 
luâttjieʹllemvueʹjji raajâstuärjjõõzzin 896/2011) takai ooudâsviikkâmtaarb, kook õhttne 
jieʹllemvueʹǩǩneeʹǩǩ investâʹsttempâstlvažvuõʹtte da vueiʹtlvažvuõđid tuõʹllʼjed jm. äiddrajjsid.

SNIMLDÕÕǤǤ: MINNA TURUNEN

6. ÕHTTSAŽ RÄʹTǨǨUMMŠID PUÕCCUI 
JIEʹLLEMSÂÂʹJ TUÕRVVMÕŠŠÂN DA 
PUÄƷƷHÅIDDDAMVUUʹD VAARVUÂLAŽ 
LUÂTTMAALLI ŠLAAJI SEEILTUMMŠEN 

Puäʒʒhååid taarb da jieʹllempirrõõzzi oouʹdabnalla säʹttemtäävtõõzz liâ täujja liinjâst 
kõskkneez. Meäʹcc- da jeäʹǧǧluâđ oouʹdabnalla sättmõš jåått ǩiõtt ǩiõđâst viistsõõʹji da 
kuäivaspaaiʹǩi puârrnummšin. 

Luâttjaukki da luâđ määŋghämmsažvuõđ kuõskki saǥstõõllmõõžžâst lij vuâmmšum 
tuõddârluâđ suõjjlummuž spesiaaltarbb. Tuâjj-joukk eʹtǩǩad, što tuõddârluâđ 
suõjjlummšen čiõlǥteʹčeš õõlmâsäukkai foond alttummuž. Fondd vuäitči leeʹd ođđ 
tåimmam-mall, koin nuuʹbb beäʹlnn tuõrvât puõccui jieʹllemsââʹjj, da nuuʹbb beäʹlnn 
tuõʹllʼjet da raaveet tuõddârluâđ määŋghämmsažvuõđ. 

Tuâjj-jooukâst kaʹǧǧeš ouʹdde luâđ määŋghämmsažvuõđ tuõʹllʼjummuž da raaveem taarb. 
Tuõʹllʼjummuž da raavummuž tuejjeet jeäʹrbi mieʹldd jieʹllempirrõõzzi oouʹdabnalla sättmõõžž da 
luâtthååid pääiʹǩ. Tuâjj-jooukâst tuõʹtteš, što luâđ määŋghämmsažvuõđ raavummuš lij seämma 
ääiʹj puäʒʒjieʹllemvueʹjj pueʹrrvuõtt. Oouʹdabnalla sättmõš jåått ǩiõtt ǩiõđâst puäʒʒviistsõõʹji da 
kuäivaspaaiʹǩi sââʹj puârrnummšin. Tät âʹpet lââʹzzat puäʒʒhååid muuttâsǩeâllʼjemvuõđ äimmõsmuttâz 
šõõddtem vaaiktõõzzi vuâstta. Jieʹllemvueʹǩǩ vuäitt tuärjjeed luâđ määŋghämmsažvuõđ suõjjlummuž 
da raʹvvjummuž puäʒʒhåiddamvuuʹdest jeäʹrbi mieʹldd puäʒʒvesttummuž optimâsttmõõžžin håidd- da 
ââʹnnemplaani veäkka (päiʹǩǩ 1) di tuärjjõsriâžldõõǥǥ vääʹldeeʹl pååđai puuʹtʼtem-meäʹrin (päiʹǩǩ 4).

Tuâjj-jooukâst saǥstõʹlleš jeäʹrben tuõddârluâđ suõjjlummuž taarbâst. Lääʹdd ärvvtõllum šlaajin 
tuõddârluâđâst liâ prosentuaalânji pukin jäänmõsân vaarvuâlaž šlaaj. Tuõddâršlajjõõzz vaarrân liâ 
jeäʹrben äimmõsmuuttâs, puõccui veʹsttemteädd, da täi õhttsažvaaiktõs. Ođđsab tuʹtǩǩummuž 
mieʹldd aarktlaž vuʹvdd pakkan čiõlggsânji jåʹttlubân ǥu skääđsuâl kõskkmeäʹrin. Pakknummuš 
šõõddat kuʹǩes äiʹǧǧkõõskâst jõnn muttsid puäʒʒviistsõõʹjid da kuäivaspaaiʹǩid. Tuâjj-joukk eʹtǩǩad 
”Puõccu da tuõddârluâtt” -foond veiddsab saǥstõõllmõʹšše. Jõs veiddsab saǥstõõllmõš čuäʹjat 
foond taarblažvuõđ, tuâjj-joouk haʹŋǩǩõs-seeidain liâ listtuum täʹrǩstõõllâmpääiʹǩ, kooi vuâđald 
taarbšeei juätkktuâjj vuäitčeš jåttʼted. 

Saǥstõõllmõõžžin tuõʹtteš, što puäʒʒhååid taarb da jieʹllempirrõõzzi oouʹdabnalla säʹttemtäävtõõzz 
liâ täujja liinjâst kõskkneez. Tuâjj-joukk vuäinn vuâđđtõllumnalla tõn, što juätkast täʹrǩstõõlât, 
mäʹhtt huânnʼnam puäʒʒviistsõõʹjid/kuäivaspaaiʹǩid vuåǯǯčeš macctum puäʒʒhåiddamâânnmõʹšše 
ouddmiârkkân kompensaatioi pääiʹǩ leʹbe oouʹdabnalla säʹttemtååimain. Tän lââʹssen tuâjj-
joukk siâzztââll, što puäʒʒtääl toiʹmmjeei liâ aktiivlânji mieʹldd jeeʹresnallšem meäʹcctääl 
toiʹmmjemnaaʹli ooudâsǩiõččlõddmõõžžin da -haʹŋǩǩõõzzin di meäʹcc da jeäʹǧǧluâđ oouʹdabnalla 
säʹttemhaʹŋǩǩõõzzin.

 

SNIMLDÕÕǤǤ: ILARI LEHTONEN

7. PUÄƷƷTÄÄL SAǤSTÕÕLLÂMÕHTTVUÕTT 
DA SAǤSTÕÕLLÂM-MEKANIISM PUEʹRAB 
MÄDDÂÂNNMÕʹŠŠE ÕHTTNEEI KÕÕČČMÕÕŽŽIN
 
Tuâjj-joukk ǩeäčč, što viistsõõʹji da kuäivaspaaiʹǩi håidd- da ââʹnnemplaan liâ tuâjjneävv, koon veäkka 
paalǥâskååʹdd vueiʹtte plaaneemnallšeʹld seeilted da pueʹreed vuuʹdes viistsõõʹji da kuäivaspaaiʹǩi sââʹj. 
Puäʒʒhåiddvuuʹdest šõddi jeeʹres mäddâânnmõš vaaikat vaiddsânji viistsõõʹjid da kuäivaspaaiʹǩid 
da puäʒʒhååid tåimmamoudldõõzzid, ǥu jieʹllemvueʹǩǩ lij ǩidd luâttviistsõõʹjin da kuäivaspaaiʹǩin da 
puõccuid luõvâsnallšem vesttummšest. 

Paalǥâskooʹddi da jeeʹres mäddâânnmõõžž kõskksaž saǥstõõllmõõžžid riikk jânnmid kuõskeeʹl 
ohjjad puäʒʒhåiddlääʹjj 53 paragraff. Tuâjj-joukk vuäinn, što mäddââʹnnemhaʹŋǩǩõõzzin jieʹllem 
saǥstõõllmõõžž jeeʹres veʹrǧǧniiʹǩǩivuiʹm vaajtâʹlle ååʹn šuureʹld siiskõõzz mieʹldd da vaaiktõsvuõđ 
mieʹldd. Seämma poodd jeeʹres mäddâânnmõʹšše õhttneei haʹŋǩǩõõzz lâssne ânnʼjõõžžâst viõkksânji 
puäʒʒhåiddamvuuʹdest, koon mieʹldd viistsõõʹji da kuäivaspaaiʹǩi pieʹǩǩummuš da väjjnummuš liâ 
raajjâm puäʒʒhååid miârkteei vaʹǯǯtõssân.

Pueʹttiääiʹjtuâjj-joukk siâzztââll, što viistsââʹj da kuäivaspääiʹǩ da puäʒʒhååid toiʹmmjemvuuʹd di 
paalǥâskooʹddi håidd- da ââʹnnemplaan vääʹldet lokku pueʹttiääiʹjest pueʹrben mäddâânnmõõžžâst 
da tõn plaanummšest. Tät ooudldâstt še oouʹdab saǥstõõllâmvueʹjji da dialoog raajjmõõžž jeeʹres 
mäddâânnmõõžž da puäʒʒhååid kõʹsǩǩe.  

Tuâjj-joukk siâzztââll, što puäʒʒhåiddlääʹjj 53 paragraaff ääiʹjtääʹssʼseemtaarb ärvvtõõlât seämmapoodd, 
ǥu viistsõõʹji da kuäivaspaaiʹǩi håidd- da ââʹnnemplaani vueiʹtlvaž õõlǥteei lääʹjjšiõttummuž vuäǯǯat 
räʹtǩǩuum. Tuâjj-joukk ǩeäčč še, što vuuʹdiâânnmõõžž plaanummšest âlgg tuõrvvâd da ainsmâʹtted 
puäʒʒhååid tåimmam- da ooudâsviikkâmõõlǥtõõzz. Mäddâânnmõõžž määŋgtäävtõõzzlaž plaanummuž 
raaveem diõtt da jeeʹres toiʹmmjeeʹji teâttvuâđ raaveem diõtt lij tarbb še ainsmâʹtted, što plaanummša 
taarbšeei teâttaunstõõzz mäddââʹnnemhaʹŋǩǩõõzzid õhttneeʹl liâ äʹššvuäʹmsteeʹji ââʹnnemnalla 
vuõiggäiggsânji, riʹjttjeei tääʹrǩesvuõđin da riʹjttjeei ääiʹjtässʼsižžen.

8. MOTTJEEI ÄIMMÕʹSSE ŠIÕTTLÕÕVVMÕŠ 
PIEʹǨǨEN PUEʹTTIÄÄIʹJTUÂJ  
Äimmõsmuuttâs lij tän peeiʹv tuõttvuõtt. Äimmõspolitiikk täävtõssân lij, što õhttsažkååʹdd jeeʹres 
sektoor tuõʹllstâʹlle pieʹǩǩen äimmõsmuttâz, da što õhttsažkåʹdd lij šiõttlõõvvâm äimmõsmuttâz tõid 
vaaiktõõzzid, koid ij vueiʹt vieʹltted. Puäʒʒjieʹllemvueʹǩǩ taarbaš še plaanuum šiõttlõõvvmõõžž. Tõn diõtt 
tuâjj-joukk âânn vääžnʼjen puäʒʒtääl äimmõsmuttsa šiõttlõõvvâmplaan leʹbe äimmõsčuâǥǥaskaart 
raajjmõõžž õõutsââʹjest jieʹllemvueʹjj da čõõnâsjooukivuiʹm. 

Pääiʹǩest 3 peäggtum vuåppâm- da äinnamriâžldõõǥǥi ooudâsviikkmõš lij vääžnai äimmõsmuttsa 
šiõttlõõvvmõõžž beäʹlnn. Tääzz kooll miârkteeinalla še puõccu tiõrvâsvuõʹtte da pueʹrrvââjjma 
õhttneei teâđnoorrmõš da -vääʹltummuš. Teâđvääʹltummuž da vuäʹpstõõzz taarbšet jeäʹrbi mieʹldd 
äimmõsmuttâz puõccuid tuejjeem tiõrvâsvuõđlaž vaʹǯǯtõõzzid da vaarid vaʹrrjõõttmõõžž diõtt di 
tåimmam-naaʹli ooudâsviikkmõššân puäʒʒhååid ǩeeʹddest. 

  

SNIMLDÕÕǤǤ: MIKKO KUUSINEN

9. TUÂJJ-JOOUK JEEʹRES VUÂMMŠÕÕZZ 
Jõnn žeevai koʹlle Lääʹdd luõttu, še puäʒʒhåiddamvuuʹdest. Jõnn žeevainaaʹlin ââʹnet huõl 
kuʹǩesäiggsânji da täävtõõzzlažnalla nääʹllhåiddamplaani veäkka. Tuâjj-joukk kuuitâǥ ǩeäčč, što jõnn 
žeevainaaʹli oouʹdeen leʹčči tarbb viikkâd ooudâs määŋgpeällsânji tåimmam-maallid puäʒʒskääđai 
ooudbeäʹlnn cõggmõʹšše. Miârkteei jõnn žeevji tuejjeem skääđ vaaikte puäʒʒjieʹllemvueʹjj 
kaʹnntemvuõʹtte. Jõnn žeevai nääʹllhåiddmõõžž lââʹssen tåimmam-maall vuäitči leeʹd puäʒʒhååid vueʹjji 
ooudâsviikkmõš da mäddâânnmõõžž plaanummuš. Ooudâsviikkâmtaarb liâ še jõnn zeevai tuejjeem 
puäʒʒskääđai vuåppâmtåimmʼmõõžžâst di jõnn žeevji ärvvtõõllmõõžžâst.

Mâʹte pukin alggpuuʹtʼtõõzz suõʹrji reâuggjin, puäʒʒhoiʹddjeeʹji vuäittmõš lij ǩiččlõddâmnalla. Tuâj 
kuârmtemvuõđ ǩiõččât lâssnam. Ouddmiârkkân mottjeei äimmõs, veiddneei mäddâânnmõš da 
määŋgain paalǥâskooʹddin õllʼjen põõšši jõnn žeevai tuejjeem puäʒʒskääđ šõõddte jiõggsaž jeäʹđ 
puäʒʒhoiʹddjeeipiârrjid da -õhttsažkooʹddid. Eiʹdde puättam tuʹtǩǩummši mieʹldd puäʒʒtuâjast 
ǩiõččlââʹstet leekkas täujja positiivlaž tobddjid, pååđvuõđ, täʹrmmesvuõđ, leklvažvuõđ da älššasvuõđ. 
Tuâjj-joukk tuâtt, što puäʒʒhoiʹddjeeʹji pueʹrrvââjjam da vuäittmõš liâ vääžnai pieʹǩǩ jieʹllemvueʹjj 
ǩeâllʼjemvuõđ, ij-ǥa täid suåv vâjldâʹtted, ǥu pueʹttiääiʹjtuâj jueʹtǩet. Uʹccen leša konkreettlânji läuʹǩǩen 
tuâjj-joukk peäggat Sosiaal- da tiõrvâsvuõttministeriast čiõlǥtõõzzâst åårrai sâjjsažveäkka ââʹnnemnalla 
åårrai čiâssmeäʹr lââʹzztem da sâjjsažveäʹǩǩvuâđai veeidummuž ouddmiârkkân puäʒʒhoiʹddjeeʹji 
piârluõvâsvuõđ ääiǥas.

Eʹtǩǩõõzz da siâzztõõzzi vuâđđõõttmõõžž  

Tuâjj-joouk eʹtǩǩõs da siâzztõõzz vuâđđâʹvve obbaʹrvvõʹsse, koʹst liâ valddum lokku:

• Šuurmõs soovšum puäʒʒlååǥǥ -tuâjj-joouk (MMM039:00/2018) eʹtǩǩõs puäʒʒlååǥǥai meâldlânji 
lââʹsståimman: õõlǥteei paalǥâskooʹddi meâldlaž puäʒʒviistsõõʹji da kuäivaspaaiʹǩi håidd- da 
ââʹnnemplaan;

• Halltõsprograamm ǩeeʹrjeem, koon mieʹldd ”oouʹdeet puäʒʒtääl ouddnummuž kaʹnnteeʹjen, 
ǩeâllʼjeeʹjen da kulttuursânji miârkteeʹjen jieʹllemvueʹǩǩen”;

• MMM lääʹjjšiõtteemplaan äiʹǧǧtaauʹlivuiʹm;.
• Veiddsõs äʹšštobddikuullmõš da pâʹjjel eeʹjj pešttam äʹšštobddji tuâjj-joukktuâjj.

Meâlddõs: Håidd- da ââʹnnemplaan vuâđđ. Meâlddõõzzâst eʹtǩǩuum lââʹssen haʹŋǩǩõs-seeidain lij håidd- 
da ââʹnnemplaani proseʹsskovvõs da eeʹǩǩ-ǩeâll di tåimmam-maall tääʹrǩes pääiʹǩ jiijjâs-i äʹššǩiiʹrjin. 

Paalǥâskååʹdd viistsõõʹji da kuäivaspaaiʹǩi håidd- da ââʹnnemplaan tuejjeet pååđdokumenttân da tõn 
čõõđ viikkmõõžž raportâsttmõš puätt paalǥâskååʹdd eeʹǩǩčiõlǥtõõzz meâlddõssân.

SNIMLDÕÕǤǤ: MINNA TURUNEN

HÅIDD- DA ÂÂʹNNEMPLAAN VUÂĐĐ

Raajjâmpeiʹvvmieʹrr: 

[Paalǥâskååʹdd nõmm]

PUÄƷƷVIISTSÕÕʹJI DA KUÄIVASPAAIʹǨI HÅIDD- DA ÂÂʹNNEMPLAAN IIʹJJID[_____-_____]

1. JÅÅʹĐTÕS - PAALǤÂSKÅÅʹDD KOVVÕS

Mäddkåʹdd:
Dommkåʹdd:  
Jeeʹres kååʹdd paalǥâskååʹdd vuuʹdest:  
Šorrõs:    (Riikk määdd %: privattmäädd: %)
Šuurmõs soovšum jieʹllempuäʒʒmieʹrr: 
Puäʒʒvuäʹmsteei: 

 

 ● Paalǥâskååʹdd puäʒʒhåiddam-mall da puäʒʒtuâj 
 ● Takai puäʒʒhåiddam-mall da puäʒʒtuâj (ouddm. puäʒʒlååkktuâjj-jouʹǩǩe õnnum 

eʹtǩǩõõzzâst)
 ● Lââʹsspeâmmʼmõš da aiddu piijjmõš - ânnʼjõš-sââʹjj da plaan da täävtõõzz 

ooudâsviikkmõššân
 ● Huâllainsmâttmõš, porrmõštuõrvv, raajjstaanvuõtt dno.
 ● Vueʹssneǩraajâs da juätkkjemvuõtt: ouddm. tuâjjviõkk
 ● Puäʒʒhååid juätkkjemvuõđ tuõrvvmõš jieʹllemvueʹǩǩen - vaar da vueiʹtlvažvuõđ
 ● Tuâjjnaaʹli kovvõs, mäʹhtt paalǥâskåʹdd väldd lokku ouddm. pirrõsaaʹšš tuâjai 

plaanummšest da čõõđ viikkmõõžžâst 

 ● Viistsââʹj da kuäivaspääiʹǩ da tõi âânnmõš
 ● Viistsõõji da kuäivaspaaiʹǩi da kuäivaspäiʹǩǩ/viistsââʹjj-jårrõs kovvõs 
 ● Kaart, jõs vaalšet kuäivaspäiʹǩǩ/viistsââʹjj-jårrõstååim
 ● Viistsõõʹjid da kuäivaspaaiʹǩid vaareei tuejjeei da paalǥâskååʹdd resuurs di vueiʹtlvažvuõđ 

tõi ooudâsjuäʹtǩǩummša 
 ● Ääʹšš, kook vaaikte viistsõõʹji da kuäivaspaaiʹǩi ââʹnnemvuõʹtte    

 ● Kåʹddempuäʒʒpuåđ: Teädd da meäʹr, puäʒʒkåʹddemääiʹj (jõs tåimman ääiǥaž 
puäʒʒkåʹddemäiʹǧǧ)  

 ● Jeeʹres mäddâânnmõš da puõccui viistsââʹj da kuäivaspääiʹǩ 
 ● Kovvõs jeeʹres mäddâânnmõõžžâst
 ● Puäʒʒhååid tåimmam- da ooudâsviikkâmoudldõõzzi tuõrvvmõš (ouddm. kääʹvvtõs: juʹn 

åårrai kääʹv)
 ● Paalǥâskååʹdd täävtõõzz viistsõõʹji da kuäivaspaaiʹǩi seeiltummša da jeälltummša di  

viistsõõʹji/kuäivaspaaiʹǩi sââʹj pueʹrummšen. Toobdstet, koʹst liâ pueʹrummuž kaiʹbbjeei 
viistsââʹjj- da kuäivaspäiʹǩǩvuuʹd. 

 ● Paalǥâskååʹdd tuõiv mieʹcchåiddamtuâjast ouddm. vuuʹd koʹst vuäitčeš tuejjeed 
häʹrvveem, vââššhåiddmõõžžid, jeeʹresââʹǩǩraajâsnallšem mieʹcchåiddmõõžž. 

 ● Määddšõddummuš da põõšši aazztõs 
 ● Puäʒʒhåiddlääʹjj mieʹldd koʹrvveemvuâla skääđai cõggmõš da resuurs.

MEÂLDDÕS

2. VAALŠEMVUÂLA TÅÅIM DA TÕI TEÂUDDJEMNÄÄʹL 

 ● kueʹhtt viiđâst puõʹđjin 

1. Uuʹccmõsân 7 % jieʹllempuäʒʒmeäʹr ǩieʹppeem kõskkvuõđâst šuurmõs soovšum 
jieʹllempuäʒʒmeärra        

Tååimain paalǥâskåʹdd tuʹmmai ââʹnned jieʹllempuäʒʒmeäʹres jäänmõsân 93 %:st šuurmõs soovšum jieʹllem-
puäʒʒmeäʹrest. Tååimain ǩiččlet pueʹreed täʹlvvkuäivaspaaiʹǩi ââʹntemvuõđ kuäivaspäiʹǩǩteädd ǩieʹppeeʹl.    

        Tuâjj-joouk jeeʹres vuâmmšõõzz:
 ● Palgâs máhđulâšvuotâ meridiđ ääšist eenâblohomiärádâssáin váátá lahânubástus puásuituálulaahân. 

Tááláá laavâ mieldi poccui mere keeppidmist vuálá stuárráámus suovvum lovo ij pyevti meridiđ ko ihán 
häävild. Puásuituálulaavâ kalga nubásmittiđ, vâi paalgâs puáhtá meridiđ oovtâ ive häävild kuhheeb 
ááigán puásuilovo vyeleedmist.  

 ● [Laahân tarbâšuvvoo meiddei kirjim tast, maht paalgâs puáhtá toimâđ, jis kiinii uásálâš ij nuávdit miärá-
dâs puásuimere keeppidmist.]

 ● Puásuituálulaavâ puásuimere meridem robdâiävtu tälvikuátumij kyeddimnaavcâst kolgâččij tarkkuđ 
tááláá ääigi puásuituálu já kuátumij háárán.

Kovvõs čõõđ viikkmõõžžâst: 
 ● Paalǥâskåʹdd kovvad jiijjâs saaʹnin, mäʹhtt viikkâd čõõđ puäʒʒlååǥǥ laʹsǩǩummuž leʹbe jäänmõsân 93 

%:st âânnmõõžž.
 ● Paalǥâskåʹdd tuejjad (taarbšeen) täävtõõzz vaʹstteei kåʹddempuäʒʒplaan, što pââšš täʹst lååǥǥast veeʹzz 

lååieeʹǩǩpââʹj ääiʹj.

Indikaattor da vuåppmõš: 
 ● Loopplaž jieʹllempuäʒʒmieʹrr puäʒʒloǥstõõǥǥâst, da lij-a uuʹccmõsân 7 % vuâlla šuurmõs soovšum 

jieʹllempuäʒʒmeäʹr.

2. Ääiʹjeld aʹlǧǧi puäʒʒkåʹddemäiʹǧǧ 1.6.–15.11. kõskksaž poddân leʹbe      
ouddâl pååđkuäivaspäikka serddmõõžž 

Tååimain paalǥâskåʹdd čõnnââtt kåʹdded puõccuid skamm-mannu peäʹlräjja mõõneeʹst 2/3 (67 %) puäʒʒhåid-
dameeʹjj kåʹddempuõccuin. Leʹbe vaajtõsmääinsânji puõccui kåddmõõžž âʹlǧǧe tuejjeed ouddâl jieʹllempuõc-
cui pååđ täʹlvvkuäivaspaaiʹǩid serddmõõžž. Tååim täävtõssân lij šeäʹštted täʹlvvkuäivaspaaiʹǩid uuʹcceeʹl kåʹd-
dempuõccui täʹlvvpoddsaž kuäivaspaaiʹǩi âânnmõš.

Kovvõs čõõđ viikkmõõžžâst:
 ● Vueiʹtlva puârast äävuumnalla tåimmʼmõõžž kovvõs; plaan, mäʹhtt pââʹstet teâuddjââʹttet äiggsaž 

puäʒʒkåʹddemäiʹǧǧ. Puäʒʒooccâmtuâj: kuäʹss tuejjeet da mäʹhtt tuejjeet?  
 ● Koʹst täʹlvvkuäivaspääiʹǩ, mäʹhtt puõccuid tok viiǥǥât, mäʹhtt tõk ââʹnet toʹben?  
 ● Vueiʹtlva vaar, kook vueiʹtte vaaiktet tõõzz, što jeät tååim vueiʹt čõõđ viikkâd.

Indikaattor da vuåppmõš:    
 ● Puäʒʒkåʹddemäiʹǧǧ ouddâl 15.11.: Pikalõõzzi da pikalõõzzi ååuǥbeäʹlnn koddum puõccui peiʹvvmeäʹr, 

pikalõõzzi kåʹddempuäʒʒmeäʹr + kåʹddempuäʒʒmieʹrr vaalmâš puäʒʒloǥstõõǥǥâst  
 ● Puäʒʒkåddmõš ouddâl täʹlvvkuäivaspaaiʹǩid seʹrddjummuž: kovvõs täʹlvvkuäivaspaaiʹǩid seʹrddjummšest 

+ pikalõõzzi kåʹddempuäʒʒmeäʹr + obb kåʹddempuäʒʒmieʹrr vaalmaš puäʒʒloǥstõõǥǥâst
 ● Čiõlǥtõs tõʹst, mii vaaikat pikalõõzzi âânnmõʹšše da täʹlvvkuäivaspaaiʹǩid seʹrddjummša, ouddm. lij-a čäc-

cõs jiõŋŋâm mâʹŋŋeld ljn., luâttåårrmõõžži lokku välddmõš
 ● Kovveet määin, jõs jiâ leäkku vuõǯǯum puäʒʒkåddmõõžž valmmša ouddâl 15.11. Vuâđđ mokstummša 

vuäitt leeʹd luâttåårrmõõžži lââʹssen še vueʹǯǯkauppvueʹǩǩ.

3. Jeeʹeljânnmi sââʹj pueʹrummuš    

Tåimm vuäitt ââʹnned seʹst kuäivaspäiǩǩ/viistsââʹjj-jårrõõzz ooudâsviikkmõõžž puäʒʒǩiõččmõõžž 
leʹbe äiddräʹtǩǩummši veäkka. Tååim täävtõssân lij jååʹđted puõccui jååttmõõžž da vesttummuž di 
cõggâd puõccuid kuäʹrjjeemen jeeʹelpaaiʹǩid muõttǥâteʹmes äiʹǧǧen. Puõccu âʹlǧǧe seʹrdded meädda 
täʹlvvkuäivaspaaiʹǩin ouddâl muõtti suddmõõžž ǩeâđđa.   

Kovvõs čõõđ viikkmõõžžâst: 
 ● Täʹlvvkuäivaspaaiʹǩi ja viistsââʹjjvuuʹdi kovvõs. 
 ● Kovvõs tõʹst, mäʹhtt tååimat, što puõccu jiâ leäkku täʹlvvkuäivaspääiʹǩest muõttǥâteʹmes äiʹǧǧen.  

Vueiʹtlvaž kuäivaspäiʹǩǩ/viistsââʹjj-jårrõsääidai kovvõs. Plaan vueiʹtlvaž ođđ raajjâmnallšem ääidain. 
Puäʒʒǩiõččâm kovvõs. TOKAT-aunstõõzz kaart kuäivaspäiʹǩǩvuuʹdin da viistsââʹjjvuuʹdin. 

 ● Kovvõs puõccui seʹrddjummšest meädda täʹlvvkuäivaspaaiʹǩest ooudbeäʹlnn muõtti suddmõõžž. 

Indikaattor da vuåppmõš:      
 ● Tõn tuõđtummuš, mäʹhtt puõccuid ââʹnet meädda puuttmõʹšše lääʹđes täʹlvvkuäivasvuuʹdin 

väʹlddveärlaž täʹlvvkuäivaspââʹj ååuǥbeäʹlnn. Tõn tuõđtummuš, mäʹhtt puõccui jååttmõõžž da 
vesttummuž jååʹđtet. Ouddmiârkkân:

 ● Paalǥâskååʹdd leʹbe čiõǥǥârkooʹddi täʹlvvkuäivaspaaiʹǩi âânnmavälddmõõžž ääiʹjpodd da 
puäʒʒmieʹrr leʹbe puäʒʒvuäʹmsteeʹji äiddpoortummša valddum puõccui peeiʹv da meäʹr, 
kuäʹss puõccu liâ meädda âânnmen kuäivaspaaiʹǩid (kõskkmeärrsaž aiddu pijjum puõccui 
mieʹrr paalǥâskåʹddtääʹzzest).

 ● Paalǥâskååʹdd vueiʹtlva tuʹmmstõõǥǥ kuäivaspaaiʹǩi âânnmõõžžâst da vueiʹtlvaž 
čuäʹjtummšest čiõǥǥârkooʹddid.

 ● Paalǥâskååʹdd puõccui vueiʹtlva pääiʹǩtemsââʹj (ouddm. snimldõk karttsuåvldõõzzâst 
õõutvuâra mannust). Čuäʹjtet, što puõccu liâ tiõttum vuuʹdin ǩeässa da čâhčča. 

 ● Kovvõs ǩieʹssčuõpptõkpaaiʹǩin, koʹst puõccuid norrum ääidaid ǩeässa.

 ● Čiõlǥtõõzz vueiʹtlvaž mokstummšin visttsõõʹjid serddmõõžžâst leʹbe viistsõõʹji âânnmõõžžâst
 ● ouddm. šõŋŋåårrmõõžži vaikktõs, jõnn žeevji da jeeʹres mäddâânnmõõžž tuejjeem ooudbeäʹlnn 

tieʹđǩani åårrai heämmõõzz.

4. Viistsââʹjj-jårrõõzz ooudâsviikkmõš   

Tåimm âânn seʹst puõccui ǩieʹssvesttummuž jååʹđtummuž nuʹt, što tõin oouʹdeed luâđ 
määŋghämmsažvuõđ da cõõggât miõsttjõõvvmõõžž. Jååʹđteeʹl puõccuid vueiʹtlva jiânnai meädda še 
aazztõõzz da mäddšõddummuž vuuʹdin vueiʹtet ǩieʹppeed še puäʒʒhååid da jeeʹres intressjoouki da 
jieʹllemvueʹjji kõskksaž risttreeidaid. Ǩieʹssääiʹj puõccuid âlgg ohjjeed veʹstteed vuuʹdin, koin vesttummšin lij 
äuʹǩǩ luâđ määŋghämmsažvuõʹtte. 

Kovvõs čõõđ viikkmõõžžâst:
 ● Paalǥâskååʹdd eeʹjjpâjjsaž viistsõõʹji čuäʹjtummuš, ǩieʹssvesttummuž mieʹrrmeâldlaž tillʼlõõvvmõš.
 ● Kovvõs määŋghämmsažvuõđ ouddnummšen vesttummuž veäkka.
 ● Kovvõs hääitai cõggmõõžžâst ǩieʹssvesttummuž jååʹđteeʹl. 

Indikaattor da vuåppmõš:     
 ● Aazztõõzz leʹbe määddšõddummuž hääitai uuccummuš: kovvõs, mii lij juʹn tuejjuum leʹbe mâid 

paalǥâskåʹdd aktiivlânji tuejjad.  
 ● AVI:st tååimaid jååʹđtam vuåppâmääʹšš ǩiõlddum vuuʹdin åårram puõccuin (tååim liâ: 

mošttʼtõs, vuâmmšõõzz ǩiddtummuš, auʹǯǯjummuš leʹbe jeeʹres tåimm). 
 ● Kovvõs, mâid tuejjeet: ouddmiârkkân ääid da tõi kuddân âânnmõš, puäʒʒǩiõččmõš, 

čuõšksuõj, šiilpeäld

 ● Ǩieʹssviistsõõʹji kovvõs, puõccui vesttummuž kovvõs ǩieʹssviistsââʹjest, äiddummuž teäddsââʹj.
 ● Kovvõs, måkam kuånst ǩieʹssvesttummuž jååʹđtummša ââʹnet: ouddmiârkkân puäʒʒǩiõččmõš, 

äiddummuš, šiilpeäld, čuõšksuõj  
 ● Puõccui vesttummuž čuäʹjtummuž ǩieʹssviistsõõʹjin, ouddmiârkkân: 

 ● Paalǥâskååʹdd puõccui vueiʹtlva pääiʹǩtemsââʹj (ouddm. snimldõk karttsuåvldõõzzâst 
õõutvuâra mannust).

 ● Kovvõs ǩieʹssčuõpptõkpaaiʹǩin, koʹst puõccuid norrum ääidaid ǩeässa.

12



5. Paalǥâskooʹddi leʹbe čiõǥǥârkooʹddi õhttummuš leʹbe õhttsažtuâj ooudâsviikkmõš 

Tåimm âânn seʹst jiõččtäättlaž paalǥâskooʹddi õhttõõvvmõõžžid. Tååim täävtõssân lij viistsõõʹjin da kuäi-
vaspaaiʹǩin määŋgpeällsai da tåimmjab paalǥâskooʹddi raajjmõš, kuäivas/viistjânnmi määŋghämmsaž-
vuõđ lââʹzztummuš da toiʹmmjeei kuäivaspäiʹǩǩ da viistsââʹjj-jårrõõzz riâššmõš di puäʒʒhåiddtuâjai 
viõuseem da kuuli šeäšttmõš. Kooi-ne vuuʹdin čiõǥǥârkooʹddi jiõččtäättlaž õhttummuš leʹbe õhttsažtuâj 
lââʹzztummuš vieʹǩǩteʹči čiõǥǥârkooʹddi kuäivas/viistjânnmi määŋgpeällsiʹžžen šõddmõõžž da puõccui 
kuäivas/viistsââʹjj-jårrõõzz da tõi âânnmõõžž ooudâs viikkmõʹšše.

Kovvõs čõõđ viikkmõõžžâst:
 ● Plaan kuäivaspaaiʹǩi da viistsõõʹji âânnmõõžžâst, kuäivas/viistsââʹjj-jårrõõzzâst, puäʒʒhåiddtuâjai 

viõkkšummšest ođđ paalǥâskååʹddest leʹbe čiõǥǥârkååʹddest leʹbe õhttsažâânnmõõžžâst åårrai 
âʹlddpaalǥâskooʹddi vuuʹdin.

 ● Âʹlddpaalǥâskooʹddi ǩeerjlaž suåppmõõžž lååieeʹǩǩpâjja: õhttsažâânnmõõžžâst åårrai viistsââʹj da 
kuäivaspääiʹǩ, õhttsažtuâjj puäʒʒhåiddamtuâjast 

Indikaattor da vuåppmõš:   
 ● Paalǥâskooʹddi tuʹmmstõõǥǥ da AVI tuʹmmstõk paalǥâskooʹddi õhttõõvvmõõžžâst 
 ● Paalǥâskååʹdd vueiʹtlvaž tuʹmmstõk čiõǥǥârkooʹddi õhttõõvvmõõžžâst 
 ● Paalǥâskooʹddi kõskksaž suåppmõʹšše ǩeeʹrjuum aaʹšši seuʹrrjummuš 
 ● Kovvõs õhttõõvvmõõžž leʹbe õhttsažtuâj vaaiktõõzzin: mii lij muuttâs puõccui viistsõõʹji da kuäivas-

paaiʹǩi âânnmõõžžâst, puäʒʒhåiddamtuâjai viõkkšummšest.
 ● Äiʹǧǧsuõnn: paalǥâskooʹddi õhttõõvvmõš veekk jiijjâs ääiʹjes. Puõccui viistsõõʹji da kuäivaspaaiʹǩi 

muuttâs veekk puäʒʒpuõlvvõõǥǥi ääiʹj. Tõn ääiʹj veekk še puäʒʒhååid riâššmõš. Seämma tååim 
vaʹlljummuš õõlǥči leeʹd vueiʹtlvaž ǩeäččlõõžži åårrai lååieeʹǩǩpõõʹjin. Vuõssmõs HKS-pââʹjest õht-
tõõvvmõš, nuuʹbb lååieeʹǩǩpââʹjest vaikktõõzzi seuʹrrjummuš.

 ● Paalǥâskooʹddi õhttsažtuâj lââʹzztummuž tååimai teâuddjummuš 
 ● Mâid leät täävtõllum, lij-a täävtõs õsttum? Liâ-a kuäivaspäiʹǩǩ/viistsââʹjj-jårrõõzz mieʹrrmeâldlaž-

nallšab da tuâjai tuejjummša õhttneei vaiggâdvuõđ ǩeäppnam? Liâ-a puõccu ǩiõttʼtõllum viõk-
kšubân? Liâ-a puõccui šõddeem hääit ǩeäppnam? 

Puäʒʒtääl pueʹttiääiʹjtuâjj-joouk loppraportt: 

KAʹNNTEEI, ǨEÂLLʼJEEI 
DA KULTTUURSÂNJI MIÂRKTEEI   

PUÄƷƷTÄÄL ÅRRA


